
Qabelxejn, il-kliem

Adrian Grima 
Marzu 2025

L-idea tal-kanonu letterarju: 
idea tajba?

DAVID ALOISIO

SINTEŻI

Il-kritika letterarja lokali, fejn teżisti, hija fil-maġġorparti tagħha kritika 
melliesa żżejjed; fejn ma teżistix, il-kittieba nfushom iħossuhom mitlufin 
għax ma jsibu ebda forma ta’ kejl jew standard biex jimxu miegħu. Fost 
ir-riperkussjonijiet ta’ din l-atmosfera lokali “fejn kollox jgħaddi” hemm il-
kwalità letterarja dibattibbli ta’ xi kotba bil-Malti u ż-żieda fil-produzzjoni 
tagħhom. Għaldaqstant, tinħass il-ħtieġa ta’ xi mekkaniżmu li mhux biss 
jiggwida lill-qarrejja liema kotba jaqraw, imma li, qabelxejn, jinforma aħjar 
lill-pubblikaturi nfushom dwar liema xorta ta’ manuskritti għandhom jinvestu 
fihom fost il-ħemel li jirċievu. Għaldaqstant, fost il-funzjonijiet fundamentali 
tal-kanonu letterarju, tibqa’ tispikka l-funzjoni ta’ gwida li toffri xi forma ta’ 
kriterji jew standards tal-kwalità li, għalkemm qatt ma jistgħu jkunu assoluti u 
permanenti, xorta jistgħu jaqdu din il-funzjoni utilitarja. 

Fost il-kriterji l-aktar kurrenti hemm dawk imħaddna minn ħassieba li 
jeżaltaw l-element ta’ ibridità inkorporat fit-test letterarju jew inkella dawk 
imħaddna minn ħassieba oħrajn li jfittxu fix-xogħlijiet dawk il-kwalitajiet li 
jrendu l-idea tal-omniversalità jew tal-universalità letterarja. Madankollu, id-
djalettika tal-kanonu letterarju xorta tibqa’ għajn ta’ kontestazzjoni u ta’ dubji 
minħabba li, bħal f’kull attività intellettwali oħra, mekkaniżmu bħal dan qatt 
ma jista’ jkun ħieles mis-suġġettività umana. Dan jimplika wkoll li l-fiduċja 
tal-qarrejja fil-ġudizzji kritiċi tal-kanonizzaturi, sew jekk huma akkademiċi, 
pubblikaturi, antoloġisti, aġġudikanti tal-premjijiet jew membri fil-bordijiet 
tas-sillabi, tibqa’ problematika.

ABSTRACT

When local literary criticism takes place, for the most part it is overly mellow; 
when it is not, writers themselves might feel lost because there seems to be 
no standard to follow or measure against. Amongst the repercussions of this 

local atmosphere “where everything is acceptable” is the literary quality of 
books in Maltese and, consequently, the surge in their production. Therefore, 
the need arises for some sort of mechanism that guides readers on which 
books to read and, moreover, one that informs publishers about the kind of 
manuscripts they should be investing in, from the piles they receive. In this 
context, amongst the fundamental functions of the literary canon, its guiding 
role remains pivotal, as it offers a form of quality criteria or standards, which 
albeit never absolute and permanent, can still serve this utilitarian function. 

Among the most current criteria, there are those embraced by thinkers 
who exalt the element of hybridity incorporated in the literary text; there 
are also other standards recognised by theorists who seek qualities 
rendering the idea of omniversality or literary universality. Nevertheless, the 
dialectic of the literary canon remains a source of contestation and doubts, 
since like with any other intellectual activity, such a mechanism can never 
be totally autonomous from human subjectivity. This also implies that the 
readers’ blind trust in the critical judgments of the canonisers, whether they 
are academics, publishers, anthologists, award adjudicators or members of 
syllabi boards, remains problematic.

L-istudju dwar id-djalettika tal-kanonu fil-kuntest tal-letteratura Maltija 
jesplora l-fatturi li jistabbilixxu l-idea tal-kanonu u l-aġenti kulturali, storiċi, 
promozzjonali u politiċi li jipproblematizzawha. L-għażliet li jagħmlu l-qarrejja 
individwali dwar dik li jqisuha bħala l-aqwa letteratura jiddependu kemm minn 
preferenzi individwali u suġġettivi li huma konxji minnhom kif ukoll minn fatturi 
esterni li jiddeterminaw, inkonxjament, id-deċiżjonijiet tagħhom.

Fl-intervista radjofonika li saret lil Trevor Żahra u li xxandret fil-21 ta’ Jannar 
2020, ħarġu diversi osservazzjonijiet skjetti dwar is-sitwazzjoni letterarja 
attwali ta’ Malta u l-implikazzjonijiet tagħha. Żahra lmenta dwar il-kritika 
melliesa u li qatt ma turi snienha bħal dik ta’ barra fejn il-kritiċi għandhom 
il-ħila “ktieb jarmuh” u ma joqogħdux lura milli jistqarru li xogħol letterarju 
“lanqas jistħoqqlu l-karta li ġie stampat fuqha.” Żahra ddeskriva dan il-
fenomenu lokali bħala “waħda mill-ikbar problemi li għandna bħalissa” u 
bħala “l-marda ta’ pajjiż żgħir fejn kulħadd jaf lil kulħadd.” Il-konklużjonijiet 
li jasal għalihom Żahra meta jirrifletti fuq l-effetti tan-nuqqas ta’ kritika serja 
huma ta’ xeħta allarmanti: din il-problema “qed ixxekkel ħafna” l-letteratura 
Maltija bil-konsegwenza li “t-tajjeb u l-ħażin jitqiegħdu f’keffa waħda; 
m’għandniex aħna dik li bl-Ingliż jgħidulha l-yardstick” (00:08:00 - 00:10:05). 

Din ir-“riga” msemmija minn Żahra tfakkar sew fl-etimoloġija tat-terminu 
“kanonu” li huwa derivat mill-kelma Griega “kanna” li tevoka l-idea ta’ qasba 
użata bħala strument ta’ kejl. Il-falliment fl-għarfien bejn “it-tajjeb u l-ħażin” 
jimplika li l-modus operandi tal-proċess lokali tal-kanonizzazzjoni letterarja 
huwa intrinsikament difettuż minħabba din il-problema fundamentali li 
qiegħed jidentifika Żahra. 

Id-dijanjosi li jagħmel Żahra toħroġ fid-dieher ukoll il-“ħsara” li, qabelxejn, 
qiegħda ssir lill-kittieba stess: “Jekk lill-kittieb qed tonfħu u dan qed jaħseb 
li f’daqqa waħda laħaq is-sema b’idu meta dan qed jikteb qatta imbarazz, 
dan se jkompli jikteb aktar imbarazz” (00:10:00 - 00:10:30). Għaldaqstant, 
jista’ jagħti l-każ li n-nuqqasijiet irreġistrati fil-qasam tal-kritika qed ifaqqru 
l-prodott letterarju domestiku. Il-ħsieb ta’ Żahra jimplika wkoll twemmin fil-
funzjonalità futura tal-kanonu letterarju Malti: minkejja li meta mistoqsi minn 
Sergio Grech dwar jekk iħossux mhedded mill-preżenza ta’ kittieba ġodda 
fix-xena letterarja lokali huwa jfarfar minnufih l-idea tal-“agon,” li tkellem 
fuqha Harold Bloom fil-kuntest tad-diskussjoni dwar il-kittieba li jikkompetu 
għall-ispazju kanoniku (32), Żahra jenfasizza l-ħtieġa li ssir distinzjoni bejn 
il-kwalità tal-kittieba: “Hemm imbarazz imma għandna ħafna kittieba tajbin 
ukoll illi għadhom qed jitgħallmu” (00:17:43 - 00:17:50). Minkejja li ċaħad li 
jħossu mhedded mill-preżenza tal-“kittieba tajbin,” Żahra jisħaq li l-ispirtu 
kompetittiv ta’ bejn il-kittieba mhux biss huwa san imma jista’ wkoll jikkawża 
sens ikbar ta’ sodisfazzjon personali: “Tieħu gost jekk inti ttellaq, tiġi l-ewwel 
u tellaqt ma’ mitt ruħ mhux inti tellaqt ma’ tnejn u inti ġejt l-ewwel” (00:16:35 
- 00:16:43). Fuq kollox, il-funzjonalità ewlenija tal-kanonu letterarju hija dik 
li tagħti lill-kittieba sens ta’ perspettiva sana li minnha jistgħu jibbenefikaw 
huma u l-letteratura nazzjonali li jagħmlu parti minnha: 

Jien ma narahiex theddida din, anzi naraha opportunità immensa 
għaliex hija sfida għall-kittieb biex hu [jkun] jaf li hu mhux waħdu 
qiegħed hemm, mhux kulma se jgħid hu se jintgħoġob għax hemm 
kittieba oħrajn tajbin daqsu u aktar minnu; allura inti tibqa’ ttejjeb 
ix-xogħol tiegħek, trid tibqa’ dejjem issib ideat ġodda, trid tibqa’ ssib 
formoli ġodda ta’ kif ħa tippreżenta x-xogħol tiegħek . . . Kull kittieb 
f’ħajtu għandu jibqa’ emerġenti . . . jien l-aktar li niddejjaq meta 
jgħiduli li ‘inti kittieb stabbilit’ . . . meta naqra xogħlijiet tal-kittieba 
l-kbar ngħid ‘jien għadni lanqas biss bdejt.’ (00:17:00 - 00:27:42)

Din il-funzjoni benefika tal-kanonu tiġġenera l-kwalità letterarja tal-oriġinalità 
li diversi kanonisti u kanonizzaturi jqisuha bħala wieħed mill-aqwa kriterji 
sabiex jingħaraf ix-xogħol letterarju b’potenzjal kanoniku. Il-kittieba li 

konsistentement jipproduċu xogħlijiet imsejsa fuq “ideat ġodda” u “formoli 
ġodda” jirnexxilhom jaċċessaw il-kanonu letterarju permezz tal-element 
innovattiv li jwassalhom biex jikkonsolidaw posthom fih. Din mhijiex kisba faċli 
minħabba limitazzjonijiet prattiċi bħalma huma t-tul relattiv tal-karriera tal-
kittieb jew tal-kittieba. Fil-każ speċifiku ta’ Żahra, din il-limitazzjoni ngħelbet 
peress li l-karriera awtorjali tiegħu nfirxet fuq medda ta’ madwar 60 sena li 
fiha wera l-abbiltà li jipproduċi oeuvre eklettika, kemm fuq livell ta’ forma kif 
ukoll ta’ kontenut.

Ix-xena letterarja Iżlandiża toffri opportunità sabiex isiru riflessjonijiet fuq id-
djalettika tal-kanonu letterarju fil-kuntest ta’ pajjiż b’popolazzjoni li fid-daqs 
hija qrib dik ta’ Malta. Il-ħsieb ta’ Żahra dwar il-konvivenza tal-kittieba veterani 
bħalu mal-kittieba żgħażagħ fil-bidu tal-karriera letterarja tagħhom jinħassu 
r-reżonanzi tiegħu anke fl-Iżlanda. F’“A Wide Range of Voices: A Glimpse into 
the Current Icelandic Poetry Scene,” Noemi Ehrat talludi għan-narrattiva 
ta’ spazju kanoniku wiesa’ biżżejjed biex jakkomoda lill-kittieba “stabbiliti” 
u lill-“ġodda” meta tiddeskrivi kif fl-Iżlanda, “il-folol qegħdin jinġabru biex 
jisimgħu l-poeżija, jitgeddsu fi spazji ċkejkna biex jattendu serati tal-poeżija 
. . . Ġabriet kbar ta’ poeżiji ta’ kittieba stabbiliti qegħdin jiġu ppubblikati 
flimkien ma’ fuljetti ta’ poeti ġodda.” L-idea tal-kbir maġenb iż-żgħir, ta’ Gulija 
f’konvivenza ma’ David, Ehrat tittrasferiha għad-dinja tal-pubblikazzjoni: 
maġenb djar aktar stabbiliti bħal Forlagið, hija stqarret li fl-Iżlanda anke d-djar 
iż-żgħar tal-pubblikazzjoni bħal Partus Press u Tunglið qegħdin jiffjorixxu. 
Dan joħloq kuntrast mas-sitwazzjoni lokali fejn għalqu diversi djar assoċjati 
mal-pubblikazzjoni tal-letteratura bħal Bugelli, P.E.G. u Minima. Maż-żmien 
feġġew djar oħrajn bħall-Horizons u l-Kite li malajr sabu saqajhom fejn tidħol 
pubblikazzjoni tal-letteratura Maltija maġenb il-K.K.M. u l-Merlin li, sal-ewwel 
deċennji tas-seklu 21, iddominaw ix-xena. Id-domanda tibqa’ jekk dawn id-
djar ta’ pubblikazzjoni jkunux sostenibbli jekk jiffukaw fuq il-pubblikazzjoni ta’ 
kotba bil-Malti. Dan huwa l-fattur prattiku l-aktar determinanti għall-eżistenza 
futura tagħhom u, qabelxejn, tal-letteratura Maltija. Minkejja l-qagħda attwali 
pożittiva fl-Iżlanda, wara ftit Ehrat ukoll tesprimi ħsus ambivalenti dwar il-
futur tal-letteratura f’pajjiżha: 

Kemm ilħna żgħażagħ kif ukoll xjuħ jingħaqdu f’konverżazzjoni li 
mhijiex immexxija aktar minn ftit kittieba magħrufa. Madankollu, 
jidher li x-xena preżenti tal-poeżija Iżlandiża tinsab f’salib it-toroq u 
l-futur tagħha jista’ jmur f’waħda minn żewġ direzzjonijiet – jew jibqa’ 
jkollna xena vibranti kif inhi bħalissa, jew inkella taqbad it-triq tan-
niżla u tistenna l-miġja ta’ ġenerazzjoni oħra. (“A Wide Range”)

Iżda l-andament tax-xena letterarja Iżlandiża, imsejjes fuq pjan maħsub għal 
futur feliċi tal-letteratura, aktarx li jxejjen il-preokkupazzjonijiet espressi minn 
Ehrat. Inizjattivi bħal dawk taċ-Ċentru tal-Letteratura Iżlandiża, intenzjonati 
biex ikomplu jqajmu “kuxjenza favur il-letteratura Iżlandiża, kemm fl-Iżlanda 
kif ukoll barra” billi anke jippromwovu d-distribuzzjoni tagħha, jindikaw sew 
x’direzzjoni se taqbad din il-letteratura indiġena (“Icelandic Literature Center”).       

Ċentru simili f’Malta, li qiegħed jissawwar mill-Kunsill Nazzjonali tal-Ktieb, 
jipprometti tajjeb għal-letteratura Maltija wkoll. Bħaċ-Ċentru tal-Letteratura 
Iżlandiża, il-Kunsill Nazzjonali tal-Ktieb, fi qbil mal-ħsieb ta’ Pascale Casanova 
u ta’ Ivan Callus, jemmen li letteratura żgħira bħal dik Maltija għandha tfittex 
modi kif issib postha fil-letteratura universali. L-isforzi li saru fl-Iżlanda 
qanqlu interess ġdid fil-letteratura tagħha u f’dawk li Gísli Sigurðsson iqis 
bħala “l-komponenti ewlenin tal-kultura Iżlandiża” inerenti fiha; għalih, il-
poeżija ta’ Jónas Hallgrímsson, l-aqwa poeta Iżlandiż, tamalgama s-sagas 
Iżlandiżi mal-lingwa antika tal-Iżlanda u mal-ambjent naturali tal-Iżlanda b’tali 
mod li dawn saru t-tliet elementi fundamentali tal-identità nazzjonali:

L-enfasi dejjem kienet fuq l-uniċità ta’ dawn l-elementi kollha: l-ebda 
nazzjon ieħor fl-Ewropa tal-Punent ma kien għadu jitkellem bl-istess 
lingwa kif kienet mitkellma fil-Medju Evu, l-ebda nazzjon ieħor fil-
Medju Evu ma ħoloq letteratura li tixbah is-sagas Iżlandiżi, u l-ebda 
nazzjon ieħor ma kien jgħix f’pajjiż hekk sabiħ u uniku, bl-immaġini 
kontrastanti tas-silġ u tan-nar fil-glaċieri u l-vulkani, l-għelieqi tal-
lava sewda u l-għelieqi ħodor u għammiela. (46)

Fl-ispirtu analogu għal dak li esprima hawnhekk Hallgrímsson, Callus isemmi 
kif anke l-letteratura Maltija għandha l-kwalitajiet partikulari tagħha x’toffri 
lill-qarrejja internazzjonali li għandhom iservu bħala marki ta’ kanoniċità 
li jassistu lill-kanonizzaturi lokali fl-għażla tax-xogħlijiet letterarji Maltin li 
għandhom jesportaw (“Incongruity”). Fuq kollox, il-preżentazzjoni pjuttost 
Romantika tat-tliet elementi ewlenin ta’ Hallgrímsson tfakkar ukoll fil-faxxinu 
li tista’ toħloq il-letteratura Maltija miktuba bl-unika lingwa Semitika fl-
Ewropa li ilha mitkellma mal-elf sena. 

Minkejja l-plawsibbiltà ta’ konvivenza kanonika tal-kittieba stabbiliti mal-
kittieba l-ġodda f’ambjenti letterarji bħal dak Iżlandiż u dak Malti, ir-relazzjoni 
ta’ bejniethom tista’ tkun ansjuża. Id-djalettika tar-relazzjoni Edipika bejn 
il-kittieba predeċessuri u l-kittieba kurrenti ttrattat fost l-oħrajn “ir-reazzjoni 
anti-Moderna” tal-esponenti tar-Romantiċiżmu Malti (Friggieri, L-Istorja 
tal-Poeżija 68). Peter Serracino Inglott spjega kif il-Modernisti tbiegħdu 



1312

L-idea tal-kanonu letterarju: idea tajba?

konsistentement jipproduċu xogħlijiet imsejsa fuq “ideat ġodda” u “formoli 

mill-“poeżija tal-ghetto,” min-“nostalġija falza” u mill-“poeżija provinċjali” 
billi pproduċew letteratura li kapaċi tipparteċipa fid-djalogu internazzjonali 
(44). Għaldaqstant, l-internazzjonalizzazzjoni tal-letteratura lokali tassumi 
dimensjoni binarja: mhux biss huwa essenzjali li l-letteratura tiġi esportata 
sa ma tasal għand il-qarrejja barranin iżda din hija ingredjent neċessarju li 
jinforma lill-kuxjenza tal-kittieba fil-proċess intimu tal-produzzjoni artistika. 

Meta kien qiegħed jikkritika lil Ġorġ Pisani, Ġużè Aquilina lmenta li “bħal poeti 
oħra Maltin, barra Dun Karm, Pisani hu limitat ħafna. Id-dawra ta’ ħsibijietu u 
t-tqanqiliet tiegħu mhi xejn wiesgħa” (xi). F’dan il-mument rari ta’ kritika lokali 
li ma tmellisx, Aquilina jestendi l-osservazzjoni skjetta tiegħu għall-kittieba 
ta’ żmienu “barra Dun Karm,” l-uniku wieħed li, skontu, jokkupa post fiss u 
indiskutibbli fil-kanonu letterarju Malti. Il-forma mentis tal-“letterati” Maltin 
ta’ żmien Aquilina kienet l-anatema tal-kunċett tal-internazzjonalizzazzjoni 
għaliex “il-poeta Malti, bħall-Maltin l-oħra, mhux bniedem li jaqra ħafna u 
jinteressa ruħu fil-problemi soċjali, kulturali u intellettwali tal-Ewropa” (xi). 
Il-konsegwenza negattiva ta’ dan in-nuqqas ta’ perspettiva wassal għall-
iżolament tal-kittieb Malti li spiċċa jirriċikla lilu nnifsu: “Maqtugħ għalih 
waħdu, mingħajr tradizzjoni letterarja Maltija . . . il-poeta Malti bħal qarnita 
jdur għal subgħajh u jerda’ minnu nnifsu.” Apparti l-metafora tal-“qarnita,” 
Aquilina juża l-metafora tal-“imħar” biex jispjega l-istaġnar intellettwali 
tal-klassi erudita fi żmienu: “Din il-kritika hija ġenerali għall-biċċa l-kbira 
tal-letterati Maltin li, bħall-imħar mal-blat, huma mwaħħlin wisq mal-blat 
ta’ art twelidhom (xi). Fl-ambjent letterarjament sterili ta’ żmien Aquilina, 
l-attivazzjoni tal-idea tal-kanonu letterarju u tal-proċessi nfushom li 
jiffunzjona bihom fil-kuntest Malti setgħu servew ukoll ta’ katalisti biex iqanqlu 
lill-kittieba lokali ħalli jinfatmu mit-tradizzjoni letterarja li kienet għoddha 
waslet sal-punt tal-irrilevanza. Għaldaqstant, l-ansjetà kanonika maħluqa bil-
miġja ta’ tqanqiliet letterarji ġodda għenet lil-letteratura Maltija. 

It-tellieqa għall-ispazju fil-kanonu letterarju Malti, li gradwalment bdiet 
tiġi pperċepita l-preżenza tiegħu anke jekk biss fuq livell kunċettwali, 
inħasset l-aktar meta kibret ir-rivalità bejn ir-Romantiċi u l-Modernisti wara 
l-Indipendenza. Ironikament, mument storiku bħal dan wassal għall-għarfien 
ġdid ta’ “tradizzjoni letterarja Maltija” li, skont Aquilina, kienet sa żmienu 
ineżistenti bil-konsegwenza li r-Romantiċi ma kellhomx din ix-xorta ta’ 
pedament (xi). Iżda kienet storja oħra meta tfaċċaw il-movimenti suċċessivi. 
Minkejja r-relazzjoni xi drabi antagonista ta’ bejniethom li ssegwi l-ħsieb ta’ 
Umberto Eco li “kulħadd għandu bżonn għadu biex ikun jista’ jiddefinixxi lilu 
nnifsu” (ikkwotata f’Mifsud, “Biża’”), il-Modernisti sabu fir-Romantiċi (u fis-
Soċjo-Realisti) tarġa lesta fuq xiex isejsu l-letteratura tagħhom. L-ansjetà 

tal-influwenza kienet fost il-kawżi ewlenin tal-evoluzzjoni neċessarja tal-
letteratura Maltija. Sussegwentement, il-moviment Post-Modernista jew 
Kożmopolita, kontra l-ħsieb ta’ xi esponenti tiegħu li sostnew li bdew kollox 
mill-ġdid, sab tarġa oħra lesta mħejjija mill-Modernisti sabiex ikompli javvanza 
fil-perkors tal-istorja relattivament qasira tal-letteratura Maltija. 

Dwardu Fenech ikkristallizza l-mument delikat tat-tranżizzjoni minn moviment 
letterarju għal ieħor bl-implikazzjonijiet tiegħu fid-daħla tal-ġabra ta’ studji 
komparattivi Wirt il-Muża: 

Minn hawn nibtet il-ħtieġa li jkunu studjati mhux biss il-poeti stabbiliti 
imma wkoll oħrajn inqas fortunati. It-tiftix li beda jsir wera li għad 
hemm ħafna xogħol xi jsir f’dan il-qasam. Mhux biss, imma wkoll bdiet 
tidher sewwa l-verità dwar il-poeti tajbin: huma ma waqgħux mis-
sema! Qabilhom kitbu poeti ta’ inqas ħila minnhom u għalhekk huma 
setgħu jibnu l-bini għoli tagħhom fuq il-pedamenti li kienu tqiegħdu 
qabel. B’hekk ħarġet l-importanza storika tal-poeti minuri tagħna, u 
għalhekk diversi poeti ħarġu għad-dawl mid-dagħbien mudlam tan-
nisi letterarju. (7)

Minkejja li dan il-kliem inkiteb fl-1977, il-perspettiva ta’ Fenech tibqa’ 
applikabbli fil-kuntest tad-djalettika attwali tal-kanonu letterarju Malti. Huwa 
jiddefinixxi b’sempliċità l-funzjoni ewlenija tal-proċess kanoniku, hawnhekk 
imħaddem minnu stess, fis-selezzjoni tax-xogħlijiet għall-antoloġija poetika 
tiegħu. Il-kanonizzatur ħass il-ħtieġa li jsib bilanċ bejn “il-poeti stabbiliti” u 
l-“poeti minuri,” bilanċ li a priori stabbilixxa distinzjoni bejniethom abbażi ta’ 
xi forma ta’ kriterji li jagħrfu bejn “il-poeti tajbin” u l-“poeti ta’ inqas ħila.” 
Fuq l-istess filosofija ta’ Friggieri li ssostni li “M’hemmx tradizzjoni ħajja 
mingħajr modernità, u m’hemmx modernità f’saħħitha mingħajr tradizzjoni” 
(“It-Triloġija”), Fenech jissekonda l-idea li l-kriżi kkawżata mit-tranżizzjoni 
bejn moviment u ieħor twassal għall-progress: il-moviment il-ġdid ikompli 
javvanza u jitla’ fil-“għoli” billi jibni “fuq il-pedamenti li kienu tqiegħdu qabel” 
mill-predeċessuri. L-agon ikkawżat mill-pika kanonika ta’ bejn il-kittieba 
li jixxennqu għall-immortalità letterarja u li ma jridux jintilfu fid-“dagħbien 
mudlam tan-nisi letterarju,” mhux biss huwa inevitabbli imma joffri wkoll 
opportunità għal kull studjuż tal-letteratura Maltija li jrid josserva mill-qrib il-
proċessi li permezz tagħhom kontinwament tibqa’ tiżviluppa matul iż-żminijiet. 
Għaldaqstant, tibqa’ tinħass il-ħtieġa tal-iskrutinju tal-mekkaniżmi xi drabi 
moħbija li bihom jopera l-kanonu letterarju Malti. Dan huwa sentiment li jseddaq 
ir-rilevanza funzjonali tal-idea tal-kanonu letterarju Malti, anke fil-ġejjieni. 

Fost il-funzjonijiet primarji li tista’ tippreserva r-rilevanza tal-kanonu letterarju 
u tal-proċessi li jiffurmawh hemm il-funzjoni utilitarja ta’ gwida għall-qarrejja, 
funzjoni indispensabbli l-aktar f’kuntesti letterarji fejn qiegħda tiġi ppubblikata 
ħafna letteratura li fiha l-qarrejja saru kostretti aktar minn qatt qabel biex 
jagħżlu b’reqqa x’jaqraw, primarjament minħabba l-limitazzjoni inevitabbli tal-
ħin. F’“In Italia si Stampano Troppi Libri. Forse è il Caso di Smetterla,” Rosario 
Esposito La Rossa jilmenta kif fl-2019 is-suq tal-kotba Taljan kien wasal fil-
punt li jirriċikla l-letteratura u b’hekk “joqtol il-kotba wara 90 jum.” Skontu, 
il-perjodu ta’ popolarità ta’ ktieb huwa 90 jum; wara, qajla jibqa’ jinxtara u 
għalhekk id-djar tal-pubblikazzjoni l-ħin kollu jfittxu li jippubblikaw “in-novità” 
li mhux neċessarjament tiggarantixxi l-kwalità. Dan jimplika wkoll li kotba 
ppubblikati fil-passat, anke riċenti, qegħdin jintefgħu b’mod sistematiku fid-
“dagħbien mudlam tan-nisi letterarju” (Fenech 7). 

Il-preokkupazzjoni ta’ Esposito La Rossa hija waħda: “Ejja ma nibżgħux 
quddiem xi xkaffa vojta fil-ħwienet tal-kotba, ejja, minflok, ninkwetaw quddiem 
l-ixkafef mimlijin kotba li waslu biex imutu” (“In Italia”). L-iskadenza mgħaġġla 
tal-kotba tal-lum u l-istampar kontinwu u frenetiku ta’ aktar kotba, ikabbru 
l-ħtieġa li l-qarrejja jkollhom min jiggwidahom fil-mument fundamentali tal-
għażla. F’dan il-mument delikat fid-djalettika tal-idea ta’ kanonu letterarju, 
ma tistax tiġi evitata l-mistoqsija dwar min huma dawk li jfasslu l-kanonu 
u x’inhuma l-iskopijiet aħħarija tagħhom. Analiżi dijakronika tal-kuntest 
letterarju Malti tindika li individwi bħal Aquilina u Friggieri kienu l-paradimma 
tal-kanonizzatur Malti. Illum il-ġurnata, fil-bidu tat-tielet deċennju tas-seklu 
21, l-akkademja għadha titqies bħala s-sede ewlenija tal-kanonizzaturi tal-
letteratura Maltija, u fost il-kanonizzaturi preżenti hemm akkademiċi bħal 
Stephen Bonanno, Adrian Grima, Bernard Micallef u Immanuel Mifsud. 
Jeżistu wkoll reċensuri bħal Sergio Grech, Patrick Sammut u Alex Vella Gera 
ta’ maltesereader.wordpress.com li mhux neċessarjament huma parti mill-
akkademja, imma li wkoll għandhom sehem fil-proċess ta’ x’jiġi mħawwel 
u ssodat fil-kanonu letterarju Malti. Mill-banda l-oħra hemm ukoll il-
pubblikaturi, ewlenin fosthom hemm nies bħal David Bezzina, Chris Gruppetta 
u Joseph Mizzi li, b’modi differenti minn dawk tal-akkademiċi jew tar-
reċensuri, spiss jaġixxu wkoll ta’ kanonizzaturi. Minkejja li l-akkademiċi qatt 
ma jistgħu jkunu ħielsa mill-ġudizzji suġġettivi, il-kontribut tal-pubblikaturi 
qatt ma jista’ jkun diżinteressat minħabba n-natura tax-xogħol tagħhom. 

Ir-realtà letterarja Maltija, bħal dik Taljana, qiegħda kulma jmur tagħti aktar 
attenzjoni lill-kanonizzaturi tal-aħħar tip, jiġifieri dawk li huma l-aktar voċiferi 
bil-preferenzi ovvji tagħhom. Il-vakwu li nħoloq f’Malta minħabba n-nuqqas ta’ 
kritika letterarja fil-forma ta’ journals u rivisti letterarji li tkellem fuqu Callus 

(“Incongruity”) wassal biex il-qarrejja jiġu mċaħħdin mill-gwida tal-ewwel 
xorta ta’ kanonizzaturi. Il-perspettiva moderata fil-konfront tal-idea tal-kanonu 
letterarju adottat fl-istudju preżenti tista’ tkun rilevanti anke f’dan ir-rigward: 
it-triq tan-nofs għall-qarrejja tal-letteratura Maltija li jridu jagħżlu x’jaqraw 
tista’ possibbilment tinstab jekk dawn ma jagħtux widen biss lill-opinjoni 
influwenti iżda suġġettiva ferm tal-pubblikaturi imma jfittxu, għalkemm dan 
mhux dejjem faċli, l-opinjoni kritika ta’ min studja l-letteratura. 

Verżjoni oħra ta’ kanonizzaturi hija dik tal-antoloġisti. Dawn il-kanonizzaturi, 
li fattwalment spiss ikunu akkademiċi jew xi drabi pubblikaturi, aktarx li 
ma jagħmlux l-iżball li kkundanna Esposito La Rossa: dawn ma jinsewx ix-
xogħlijiet letterarji tal-passat imma spiss jipprovdu lill-qarrejja tagħhom bl-
aqwa kampjuni tal-letteratura fil-forma ta’ volum wieħed li jiġbor fih diversi 
xogħlijiet qsar jew inkella permezz ta’ sett sħiħ ta’ volumi. Hekk kellhom 
f’moħħhom nies bħal Pawlu Mizzi, “missier il-ktieb Malti modern,” meta nieda 
l-kollezzjoni tal-Klabb Kotba Maltin (Grech 107). Joseph Dent kellu ħsieb simili 
meta fl-1906 ħareġ bl-idea tal-Everyman’s Library. Huwa ħolom li jippubblika 
“edizzjonijiet ġodda u sbieħ tal-klassiċi dinjin bil-prezz ta’ xelin għal kull 
volum.” Dan l-antoloġista Ingliż ħolom li “għal ftit xelini l-qarrej jista’ jkollu 
xkaffa sħiħa tal-immortali; għal ħames liri (li bihom jakkwista mitt volum) 
individwu jista’ jsir intellettwalment għani għal ħajtu kollu” (“Everyman”).  Fuq 
quddiem ta’ kull volum tal-Everyman’s Library u tal-Everyman Paperbacks 
jidher dan il-kliem suġġestiv:

Everyman,
I will go with thee,
and be thy guide,
In thy most need
to go by thy side.

Din il-kwotazzjoni, imħollija hawnhekk fil-lingwa oriġinali sabiex tiġi 
rrispettata l-metrika tagħha, tista’ twassal għal inferenza valida: l-idea ta’ 
gwida bħala funzjoni ewlenija tal-kanonu letterarju u allura tal-kanonizzatur 
li hawnhekk qiegħed jieħu r-responsabbiltà li jidderieġi lill-qarrejja tiegħu 
lejn l-aqwa letteratura li jista’ jaqra. L-antikanonisti jqisu kunċett simili 
bħala forma ta’ impożizzjoni ta’ individwu wieħed b’attitudni kondixxendenti u 
aktarx b’mentalità elitista. Kundanna simili qalgħuha nies oħrajn li ppruvaw 
jagħtu lill-qarrejja lista tal-aħjar xogħlijiet letterarji. Il-każ klassiku tar-
reazzjoni għal-lista pprovduta minn Bloom fit-tarf ta’ The Western Canon huwa 
wieħed minn diversi każijiet li seħħew u għad jibqgħu jseħħu kull darba li 
l-kanonizzaturi jittantaw jipproponu lista bl-aħjar xogħlijiet letterarji. 

Madankollu, il-fiduċja għamja tal-qarrejja fil-ġudizzji kritiċi tal-kanonizzaturi, 
inkluż dawk li tradizzjonalment tqiesu bħala leġittimi, tista’ tkun insidjuża: 
meta l-qarrejja jafdaw totalment fl-għażliet li jagħmlu għalihom il-
kanonizzaturi jkunu qegħdin iħallu f’idejhom liema xorta ta’ kitba letterarja 
ssir popolari u liema titwarrab mill-attenzjoni tagħhom. Dan jista’ jwassal 
sabiex tkompli tikber il-qasma bejn ix-xogħlijiet tal-letteratura għolja u 
dawk tal-letteratura baxxa. Fl-istudju “The End of Literary Studies?” Steven 
Kellman ukoll jesplora r-relazzjoni ansjuża bejn il-letteratura għolja u dik li xi 
kritiċi qiesu bħala paraletteratura (ara l-istudju ta’ Merve Emre, Paraliterary: 
The Making of Bad Readers in Postwar America) li spiss il-proċess kanoniku 
jitfagħha fil-qiegħ nett tal-ġerarkija letterarja. Kellman jiddiskuti jekk tistax 
tiġġustifika t-twarrib tal-ġeneri tal-paraletteratura mill-kanonizzaturi 
akkademiċi u jistaqsi jekk il-qari tal-paraletteratura jistax jikkumplimenta dak 
tal-letteratura kanonika jew jekk itellifhiex:

In-nekrofilja, is-sireni u ċ-ċinema Awstraljana bla dubju huma 
suġġetti denji fihom infushom, iżda peress li l-ħajja hija qasira u 
s-snin akkademiċi mhumiex twal biżżejjed, dawn għandhom jieħdu 
post Chaucer, Shakespeare u Milton? Huwa diffiċli li wieħed jemmen 
li Game of Thrones, jew anke r-rumanzi tal-fantasija ta’ George R. R. 
Martin li fuqhom hija bbażata s-serje televiżiva, jistgħu jkunu l-għatba 
ta’ dipendenza dejjiema għal Virginia Woolf. Mill-oriġini tagħhom fil-
kummentarji ta’ Aristotli tad-drama Griega, l-istudji letterarji wrew li 
għandhom ħajja twila ħafna, imma kemm nistgħu nibqgħu nġebbdu 
fihom u fl-istess ħin nibqgħu nsejħulhom studji letterarji? (“The End”)

Ir-rikonoxximent ta’ ġeneri letterarji sħaħ, fosthom dawk tal-fantaxjenza, 
il-polizjesk u s-satira, bħala letteratura baxxa jew paraletteratura, jista’ 
jwassal għal twarrib infondat u allura inġust ta’ kull xogħol letterarju li jiġi 
kkategorizzat fihom. Mifsud jilmenta li, pereżempju, hemm “tendenza li fid-
diskors ta’ xeħta intellettwali dwar it-teatru, jinqabeż dak li xi minn daqqiet 
b’ton peġġorattiv, jissejjaħ it-teatru popolari” (“Introduzzjoni” 8). Mary Meylak, 
“l-unika vuċi femminili” fost il-poeti Romantiċi Maltin ta’ qabel l-Indipendenza 
(“Mary”), mhux biss sabet il-kuraġġ tippubblika xogħlijietha stess f’ambjent 
letterarju paternalistiku imma azzardat ukoll timraħ lil hinn mill-ġeneri 
konvenzjonali ta’ żmienha meta fl-1947 ippubblikat ix-xogħol fantaxjentifiku 
Dawra Misterjuża. Iżda dan il-ktieb, li huwa fil-fatt poeżija waħda ta’ 70 paġna, 
qatt ma ngħata attenzjoni, la fi żmienu u lanqas wara, possibbilment għax 
inkiteb minn mara li, f’għajnejn il-kanonizzaturi rġiel, x’aktarx dehret bħala 
letterarjament prużuntuża. F’kuntest letterarju ħieles mill-preġudizzji ta’ 
kull tip, dan ix-xogħol ta’ Meylak seta’ faċilment sab postu bħala wieħed 

mill-kotba fis-sillabu tal-letteratura Maltija. Imma kittieba avangardisti bħal 
Meylak kienu kostretti jgħixu realtà letterarja li kienet ferm ’il bogħod minn 
dik ideali. U dan ma jimplikax li l-qagħda odjerna hija impekkabbli għaliex 
meta l-kanonizzaturi, speċjalment dawk akkademiċi, jibqgħu konsistentement 
u esklussivament jippromwovu l-letteratura hekk imsejħa għolja u jwarrbu 
dik li bħall-poeżija ta’ Meylak jistmawha bħala paraletteratura, ikunu qed 
jirrinforzaw l-attitudni elitista li spiss jiġu akkużati biha minn min iħaddan ħsus 
antikanoniċi. Fortunatament, fil-każ speċifiku ta’ Meylak, l-idea li kitbietha 
huma biss paraletteratura qed tiġi kkontestata. Bħalissa, il-kittieb u akkademiku 
Immanuel Mifsud qiegħed propju jiġbor u jistudja x-xogħlijiet kollha tagħha bit-
tama li jiġġustifika post din il-kittieba fil-kanonu letterarju Malti. 

L-elitiżmu mħaddem fil-proċess kanoniku jista’ jkun il-ħtija ewlenija għat-
twarrib minn xi wħud tal-idea nnifisha tal-kanonu letterarju u tal-validità 
tagħha. Għaldaqstant, hemm min saħansitra jemmen li x-xoljiment ta’ din 
l-idea jista’ jkun ta’ ġid għal ċerti ġeneri letterarji: “Il-korrużjoni progressiva 
tal-kanonu tal-ġeneri letterarji, u tal-kategorija letterarja u dik mhux 
letterarja, ipproponiet mill-ġdid fis-seklu li għadda t-taħlita tal-kummiedja 
u tal-umoriżmu fis-satira” (“La Satira”). Iżda flok “korrużjoni,” dan it-tibdil 
fil-kanonu letterarju jista’ jiġi pperċepit bħala modifikazzjoni fl-attitudni, kif 
tissuġġerixxi r-riflessjoni ta’ Kellman li toqrob lejn il-linja ta’ ħsieb ta’ Peter 
Swirski meta ppropona l-għarfien tal-“letteratura la għolja la baxxa” (From 
Lowbrow 10) u mad-direzzjoni moderata li nadotta f’dan l-istudju. 

Fl-istorja relattivament qasira tal-letteratura Maltija xi kittieba, anke 
dawk rinomati, kemm-il darba ppruvaw jesploraw ġeneri ġodda li mhux 
neċessarjament kienu jaqblu mal-preferenzi ta’ dik li fi żmienhom kienet 
titqies bħala letteratura kanonika. Bħal Juann Mamo u Ġużè Ellul Mercer, Erin 
Serracino Inglott ma kienx jitnaffar mill-esperimentazzjoni. Meta kiteb Razju 
Vidal tbiegħed mill-ġeneru storiku ta’ żmienu u qorob lejn dak fantastiku, kif 
tixhed ir-riċensjoni anonima f’Il-Malti tal-1941, is-sena li fiha ġie ppubblikat 
dan id-dramm differenti mill-bqija: “Il-kittieb żamm ruħu maħlul mill-irbit tal-
istorja u ttajjar u meraħ kif għoġbu fil-qasam tal-ħsieb tal-fantasija.” L-idea 
liberali ta’ kanonu letterarju li flok jeskludi jkun dispost biex jilqa’ “n-novità” 
li semma Esposito La Rossa joħloq l-ambjent addattat għal kull kittieb li, bħal 
Serracino Inglott, ikollu l-ħila jipproduċi letteratura li fiha “ttajjar u meraħ kif 
għoġbu” (“Razju Vidal” 146) mingħajr ma ħalla l-aspettattivi tal-kanonizzaturi 
jinfluwenzawh. Hekk, kif insista Dean Kolbas fil-kritika tiegħu ta’ Charles 
Altieri, ma jiġrix li minflok ix-xogħlijiet kanoniċi jittrażmettu l-valuri tagħhom 
lill-bniedem, il-bniedem jispiċċa jimponi fuqhom sistema ta’ valuri u ta’ 
preferenzi tiegħu (52).

Il-perspettiva ta’ Edward Said toffri wkoll riflessjonijiet siewja dwar ir-rilevanza 
futura tal-idea tal-kanonu letterarju. F’“Confronting the Canon Contrapuntally: 
The Example of Edward Said,” Fakrul Alam jippreżenta l-mod ibbilanċjat ta’ kif 
Said iħares lejn il-proċessi tal-kanonizzazzjoni. Alam jiddeskrivi, fost l-oħrajn, 
il-mudell propost minn Said ta’ kif għandhom jinqraw ix-xogħlijiet kanoniċi: 
mit-test irridu ngħaddu għall-kuntest sabiex nagħrfu x-xibka ta’ relazzjonijiet 
implikati fix-xogħol letterarju. Barra minn hekk, Said jemmen li “x-xogħlijiet 
il-kbar” għandhom isibu posthom fil-qalba tal-kurrikulu għaliex dawn kapaċi 
jestendu x-xbieki tat-tifsir mal-medda taż-żmien b’tali mod li jibqgħu jinqraw 
mill-ġdid u, għaldaqstant, jibqgħu dejjem rilevanti (ikkwotat f’Alam 36). 
Din il-proposta mhux biss toqrob lejn il-perspettiva Fenomenoloġika imma 
timplika wkoll il-validità tal-proċess selettiv bħal dik li toffri l-idea tal-kanonu 
letterarju. Alam juri kif il-kontribut ta’ Said fid-djalettika dwar il-kanonu 
letterarju joffri element ta’ bilanċ għaliex jinteressawh ferm “it-testi ibridi” li 
fihom jispikka t-taħlit bejn kulturi differenti minħabba fenomeni soċjali bħall-
immigrazzjoni (37), kunċett li jfakkarna fl-idea ta’ ibridità li jitkellmu fuqha 
John Baldacchino u Peter Swirski. 

Apparti l-interess fil-kunċett letterarju tal-ibridità, Said jenfasizza l-funzjoni 
essenzjali tat-“testi kanoniċi” li jistgħu jinqraw bħala “kontrappunt” għat-testi 
anti-Imperjalistiċi. Din id-dispożizzjoni bbilanċjata ta’ Said hija qrib ferm ta’ dik 
li qiegħed nippreżenta hawnhekk: l-idea li l-kanonu letterarju jservi ta’ miżien 
li jibbilanċja l-estremitajiet tal-produzzjoni letterarja. Said ukoll jemmen fil-
validità tal-iskrutinju kontinwu tal-modus operandi tal-kanonu letterarju: jekk 
nagħrfu kif jaħdmu l-mekkaniżmi tiegħu, inkunu nistgħu nifhmu ċ-ċirkostanza 
tal-produzzjoni letterarja u nifhmu wkoll “l-oppożizzjoni ġġenerata mill-proċess” 
(f’Alam 37). Ir-rilevanza tal-kanonu letterarju se tibqa’ materja topika għaliex, 
skont Said, wieħed mill-għanijiet tal-proċess kanoniku huwa dak pedagoġiku; 
il-kotba kanoniċi ppreżentati fl-iskejjel mhux biss jippreżentaw narrattivi tal-
kunflitti soċjali lill-istudenti imma jagħmlu dan billi jipprovdu “gost estetiku” 
għax huma “xogħol formidabbli tal-immaġinazzjoni.” Għaldaqstant, il-membri 
tal-bordijiet li jiddeċiedu s-sillabi tal-letteratura għandhom id-dmir jagħżlu u 
jipproponu dawk it-testi b’“reżonanzi dejjiema u li jitkellmu ma’ kull ġenerazzjoni” 
għaliex iħaddnu “kobor intrinsiku u l-kapaċità li jinvolvu lill-qarrejja permezz ta’ 
ċaqliq djalettiku relatat mal-istorja u mal-politika” (f’Alam 38). 

Ir-rilevanza futura tal-kanonu letterarju tista’ tissejjes ukoll fuq l-abbiltà 
tiegħu li jagħraf liema huma x-xogħlijiet letterarji ewlenin li jixhdu kemm 
“ir-realtajiet tal-poter u tal-awtorità – kif ukoll dik tar-reżistenza min-naħa 
tal-irġiel, tan-nisa u tal-movimenti soċjali fil-konfront tal-istituzzjonijiet, tal-
awtoritajiet u tal-ortodossiji” (Said 5). Skont Said, testi kanoniċi ta’ din ix-xorta 

jrendu l-idea tal-kanonu letterarju aktar valida, għax permezz tal-kunċett 
tal-“affiljazzjoni” l-qarrejja ta’ dawn ix-xogħlijiet kanoniċi janalizzaw “il-fili li 
jgħaqqdu lit-test mas-soċjetà, mal-awtur u mal-kultura” sabiex jaslu għall-
apprezzament tar-“rabtiet bejn it-testi u d-dinja” (175). Barra minn hekk, 
kif jixhed it-titlu tal-premju letterarju mogħti mill-Fondazzjoni Vaclav Havel, 
“Disturbing the Peace, Award to a Courageous Writer at Risk,” il-letteratura 
odjerna li tfittex dawn ir-rabtiet diretti mad-dinja spiss qiegħed jiġi ssuġġerit 
li tiġi ppremjata mill-ġuriji li jinfluwenzaw il-kanonu letterarju nazzjonali bl-
għażliet tagħhom. Meta fl-2019 dan il-premju ngħata lill-kittieba Torka Aslı 
Erdoğan, l-erba’ membri tal-ġurija kkummentaw hekk fuqha:

Meta wieħed iħares minn barra jintebaħ li l-qawwa tal-kitba (u IVA, 
tal-awtriċi nnifisha) hija l-qawwa ta’ atturi kritiċi kompletament 
ġodda rrappreżentati min-nisa tal-lum – nisa li jorganizzaw, jitkellmu, 
jimmobilizzaw u jaġixxu għad-drittijiet ta’ KULĦADD. Aslı hija vuċi 
straordinarja, waħda li tinstema’ u tiġi diskussa mill-ġenerazzjoni 
żagħżugħa ta’ nisa u rġiel Torok, kemm f’pajjiżhom kif ukoll fl-eżilju. 
(“Vaclav Havel Library”)

L-għażla tal-membri tal-ġurija hawnhekk tidher li hija f’kongruwenza mal-
għażla popolari tal-qarrejja żgħażagħ li l-attitudni u l-preferenzi tagħhom 
jistgħu jservu ta’ indikaturi utli tar-rilevanza futura mhux biss tal-letteratura 
imma anke dik aktar speċifika ta’ kanonu letterarju funzjonali. 

Diversi teoristi għarfu l-validità tal-element politiku fil-letteratura, element 
topiku li spiss jiġbed l-attenzjoni ta’ ħafna. Hekk għamlet, ngħidu aħna, il-
Femminista Janet Wolff li, permezz ta’ “Groundless Beauty: Feminism and the 
Aesthetics of Uncertainty,” tintroduċi mill-ġdid l-apprezzament tal-element 
estetiku mingħajr ma taqa’ fin-nasba Kantjana – hi tisħaq li s-sabiħ u l-politiku 
mhux bilfors ikunu f’kunflitt (147). Mill-banda l-oħra, mhux il-kritiċi biss 
qegħdin ifittxu l-element politiku fil-letteratura favorita tagħhom. Kif jindika 
t-titlu tal-artiklu “Poetry Sales Soar as Political Millennials Search for Clarity,” 
ħafna qarrejja żgħażagħ qegħdin iduru lejn il-letteratura sabiex isibu riflessjoni 
eżistenzjali fi żmien ta’ taqlib politiku u soċjali. Mario Azzopardi, f’“Lejn l-Impenn 
tal-Poeta,” jisħaq propju li l-poeta huwa moralment obbligat li jimpenja ruħu 
politikament u soċjalment permezz tal-poeżija u jasal jistqarr li: “Jekk jibqa’ 
mutu lanqas jixraqlu l-isem ta’ poeta, għax l-artist b’kuxjenza ma jistax ma 
jittawwalx fil-pjagi tan-nazzjon u tal-umanità” (17). Donna Ferguson tesplora kif 
il-poeżija impenjata qiegħda ssir aktar popolari, fenomenu li jseddaq l-idea ta’ 
Said li l-kanonu letterarju għandu l-funzjoni fundamentali li jibqa’ jtella’ dawn it-
tip ta’ xogħlijiet fil-wiċċ sabiex il-letteratura tibqa’ rilevanti. 



2120

L-idea tal-kanonu letterarju: idea tajba?

Il-perspettiva ta’ Edward Said toffri wkoll riflessjonijiet siewja dwar ir-rilevanza 
futura tal-idea tal-kanonu letterarju. F’“Confronting the Canon Contrapuntally: 
The Example of Edward Said,” Fakrul Alam jippreżenta l-mod ibbilanċjat ta’ kif 
Said iħares lejn il-proċessi tal-kanonizzazzjoni. Alam jiddeskrivi, fost l-oħrajn, 
il-mudell propost minn Said ta’ kif għandhom jinqraw ix-xogħlijiet kanoniċi: 
mit-test irridu ngħaddu għall-kuntest sabiex nagħrfu x-xibka ta’ relazzjonijiet 
implikati fix-xogħol letterarju. Barra minn hekk, Said jemmen li “x-xogħlijiet 
il-kbar” għandhom isibu posthom fil-qalba tal-kurrikulu għaliex dawn kapaċi 
jestendu x-xbieki tat-tifsir mal-medda taż-żmien b’tali mod li jibqgħu jinqraw 
mill-ġdid u, għaldaqstant, jibqgħu dejjem rilevanti (ikkwotat f’Alam 36). 
Din il-proposta mhux biss toqrob lejn il-perspettiva Fenomenoloġika imma 
timplika wkoll il-validità tal-proċess selettiv bħal dik li toffri l-idea tal-kanonu 
letterarju. Alam juri kif il-kontribut ta’ Said fid-djalettika dwar il-kanonu 
letterarju joffri element ta’ bilanċ għaliex jinteressawh ferm “it-testi ibridi” li 
fihom jispikka t-taħlit bejn kulturi differenti minħabba fenomeni soċjali bħall-
immigrazzjoni (37), kunċett li jfakkarna fl-idea ta’ ibridità li jitkellmu fuqha 
John Baldacchino u Peter Swirski. 

Apparti l-interess fil-kunċett letterarju tal-ibridità, Said jenfasizza l-funzjoni 
essenzjali tat-“testi kanoniċi” li jistgħu jinqraw bħala “kontrappunt” għat-testi 
anti-Imperjalistiċi. Din id-dispożizzjoni bbilanċjata ta’ Said hija qrib ferm ta’ dik 
li qiegħed nippreżenta hawnhekk: l-idea li l-kanonu letterarju jservi ta’ miżien 
li jibbilanċja l-estremitajiet tal-produzzjoni letterarja. Said ukoll jemmen fil-
validità tal-iskrutinju kontinwu tal-modus operandi tal-kanonu letterarju: jekk 
nagħrfu kif jaħdmu l-mekkaniżmi tiegħu, inkunu nistgħu nifhmu ċ-ċirkostanza 
tal-produzzjoni letterarja u nifhmu wkoll “l-oppożizzjoni ġġenerata mill-proċess” 
(f’Alam 37). Ir-rilevanza tal-kanonu letterarju se tibqa’ materja topika għaliex, 
skont Said, wieħed mill-għanijiet tal-proċess kanoniku huwa dak pedagoġiku; 
il-kotba kanoniċi ppreżentati fl-iskejjel mhux biss jippreżentaw narrattivi tal-
kunflitti soċjali lill-istudenti imma jagħmlu dan billi jipprovdu “gost estetiku” 
għax huma “xogħol formidabbli tal-immaġinazzjoni.” Għaldaqstant, il-membri 
tal-bordijiet li jiddeċiedu s-sillabi tal-letteratura għandhom id-dmir jagħżlu u 
jipproponu dawk it-testi b’“reżonanzi dejjiema u li jitkellmu ma’ kull ġenerazzjoni” 
għaliex iħaddnu “kobor intrinsiku u l-kapaċità li jinvolvu lill-qarrejja permezz ta’ 
ċaqliq djalettiku relatat mal-istorja u mal-politika” (f’Alam 38). 

Ir-rilevanza futura tal-kanonu letterarju tista’ tissejjes ukoll fuq l-abbiltà 
tiegħu li jagħraf liema huma x-xogħlijiet letterarji ewlenin li jixhdu kemm 
“ir-realtajiet tal-poter u tal-awtorità – kif ukoll dik tar-reżistenza min-naħa 
tal-irġiel, tan-nisa u tal-movimenti soċjali fil-konfront tal-istituzzjonijiet, tal-
awtoritajiet u tal-ortodossiji” (Said 5). Skont Said, testi kanoniċi ta’ din ix-xorta 

jrendu l-idea tal-kanonu letterarju aktar valida, għax permezz tal-kunċett 
tal-“affiljazzjoni” l-qarrejja ta’ dawn ix-xogħlijiet kanoniċi janalizzaw “il-fili li 
jgħaqqdu lit-test mas-soċjetà, mal-awtur u mal-kultura” sabiex jaslu għall-
apprezzament tar-“rabtiet bejn it-testi u d-dinja” (175). Barra minn hekk, 
kif jixhed it-titlu tal-premju letterarju mogħti mill-Fondazzjoni Vaclav Havel, 
“Disturbing the Peace, Award to a Courageous Writer at Risk,” il-letteratura 
odjerna li tfittex dawn ir-rabtiet diretti mad-dinja spiss qiegħed jiġi ssuġġerit 
li tiġi ppremjata mill-ġuriji li jinfluwenzaw il-kanonu letterarju nazzjonali bl-
għażliet tagħhom. Meta fl-2019 dan il-premju ngħata lill-kittieba Torka Aslı 
Erdoğan, l-erba’ membri tal-ġurija kkummentaw hekk fuqha:

Meta wieħed iħares minn barra jintebaħ li l-qawwa tal-kitba (u IVA, 
tal-awtriċi nnifisha) hija l-qawwa ta’ atturi kritiċi kompletament 
ġodda rrappreżentati min-nisa tal-lum – nisa li jorganizzaw, jitkellmu, 
jimmobilizzaw u jaġixxu għad-drittijiet ta’ KULĦADD. Aslı hija vuċi 
straordinarja, waħda li tinstema’ u tiġi diskussa mill-ġenerazzjoni 
żagħżugħa ta’ nisa u rġiel Torok, kemm f’pajjiżhom kif ukoll fl-eżilju. 
(“Vaclav Havel Library”)

L-għażla tal-membri tal-ġurija hawnhekk tidher li hija f’kongruwenza mal-
għażla popolari tal-qarrejja żgħażagħ li l-attitudni u l-preferenzi tagħhom 
jistgħu jservu ta’ indikaturi utli tar-rilevanza futura mhux biss tal-letteratura 
imma anke dik aktar speċifika ta’ kanonu letterarju funzjonali. 

Diversi teoristi għarfu l-validità tal-element politiku fil-letteratura, element 
topiku li spiss jiġbed l-attenzjoni ta’ ħafna. Hekk għamlet, ngħidu aħna, il-
Femminista Janet Wolff li, permezz ta’ “Groundless Beauty: Feminism and the 
Aesthetics of Uncertainty,” tintroduċi mill-ġdid l-apprezzament tal-element 
estetiku mingħajr ma taqa’ fin-nasba Kantjana – hi tisħaq li s-sabiħ u l-politiku 
mhux bilfors ikunu f’kunflitt (147). Mill-banda l-oħra, mhux il-kritiċi biss 
qegħdin ifittxu l-element politiku fil-letteratura favorita tagħhom. Kif jindika 
t-titlu tal-artiklu “Poetry Sales Soar as Political Millennials Search for Clarity,” 
ħafna qarrejja żgħażagħ qegħdin iduru lejn il-letteratura sabiex isibu riflessjoni 
eżistenzjali fi żmien ta’ taqlib politiku u soċjali. Mario Azzopardi, f’“Lejn l-Impenn 
tal-Poeta,” jisħaq propju li l-poeta huwa moralment obbligat li jimpenja ruħu 
politikament u soċjalment permezz tal-poeżija u jasal jistqarr li: “Jekk jibqa’ 
mutu lanqas jixraqlu l-isem ta’ poeta, għax l-artist b’kuxjenza ma jistax ma 
jittawwalx fil-pjagi tan-nazzjon u tal-umanità” (17). Donna Ferguson tesplora kif 
il-poeżija impenjata qiegħda ssir aktar popolari, fenomenu li jseddaq l-idea ta’ 
Said li l-kanonu letterarju għandu l-funzjoni fundamentali li jibqa’ jtella’ dawn it-

Fiż-żmien tal-attività letterarja fl-era Kożmopolita, kulma jmur qiegħed 
jinħass il-bżonn tal-fjoritura tal-element politiku fil-letteratura Maltija. Kif 
jistqarr Wayne Flask f’intervista tal-2020, tinħass il-ħtieġa urġenti ta’ “aktar 
onestà intellettwali minn ħafna kittieba oħra li jibżgħu mill-barri aħseb u ara 
jippruvaw jaqbdulu qrunu, minn artisti li jibżgħu jiftħu ħalqhom u jsemmu fatti 
u ismijiet biex ma jmurx jitilfu xi fondi għall-canapès u minn poeti li moħħhom 
wisq fir-rima iżda mbagħad spiss jinjoraw il-mewġ iħabbat” (“Letteratura: 
Il-Qaddsa xi Dwejjaq”). L-apprezzament letterarju ta’ dan l-aspett jidher li 
għadu wkoll fl-infanzja tiegħu. Meta Adrian Grima kkummenta dwar “it-thriller 
politiku traġiku u umiljanti” tal-perjodu politikament imwiegħer li esperjenzat 
Malta wara l-qtil tal-ġurnalista Daphne Caruana Galizia, huwa rrefera għal 
dawk ix-xogħlijiet letterarji li offrewlu opportunità ta’ riflessjoni dwar in-naħat 
oskuri tal-karattru uman, fosthom ir-rumanzi tal-Mafia ta’ Leonardo Sciascia 
u n-“novella twila u bla ħniena ta’ Frans Sammut tal-1979 . . . ‘Il-Qtil ta’ Sqaq 
il-Ħorr’.” Ir-rilevanza politika tal-kittieba kanoniċi, hawn issottolineata minn 
parteċipant attiv fil-proċess kanoniku Malti, hija indikazzjoni li din il-kwalità 
letterarja hija mfittxija mill-qarrejja (“Wara t-Tradiment”). Kif jissuġġerixxi 
Friggieri fl-ewwel taqsima ta’ L-Idea tal-Letteratura intitolata propju “Il-
Letteratura: il-Ħajja Mbiddla f’Kelma,” il-letteratura kapaċi tibdel l-esperjenza 
immedjata f’forma artistika kurrenti u li tappella. Huwa jelabora dan it-
twemmin fundamentali billi jikkonkludi li “l-letteratura, kif inhi mifhuma 
llum, hi t-tidwib, it-tisrif tal-ħajja f’damma ta’ kliem” (6). Fid-diskors “Il-Waqt 
Storiku tal-Poeżija,” li sar ukoll fil-perjodu mqanqal li fih bdiet tinkixef ir-rabta 
bejn elementi ewlenin fit-tmexxija tal-gvern tal-ġurnata u l-qtil ta’ Daphne 
Caruana Galizia, Grima jikkummenta dwar kif il-poeżiji ta’ Mario Cardona 
jittrasformaw “l-ansjetajiet u l-ġibdiet negattivi tagħna fi ġmiel, f’ritmi 
u mużikalità.” 

Grima jispjega kif din il-letteratura ssir rilevanti għax għandha l-ħila tibdel 
“id-diżorjentament tal-mument fi xbihat u metafori li jmissu l-qalb u l-qalba 
tal-eżistenza” tal-qarrejja tagħha. Iżda dan jista’ jwassalna għal riflessjoni 
ulterjuri: meta l-kanonizzatur jagħżel lil min se jagħmel diskors jew lil min 
se jikteb daħla jkun qiegħed jiggwida lilna l-qarrejja biex nagħrfu dawk ix-
xogħlijiet letterarji li jirriflettu l-aħjar “id-diżorjentament tal-mument” li 
ninsabu fih u li jaslu “jagħtuna mqar ħjiel tal-misteru l-kbir tal-ħolqien” 
(Grima “Il-Waqt”). Tali kriterju tal-għażla jagħmel parti mis-sies li fuqu 
jserraħ il-proċess kanoniku meta jkun qiegħed jiffunzjona b’mod ideali jew, 
għall-inqas, skont kif ipproponew kritiċi bħal Said u oħrajn. Madankollu, 
huwa improbabbli, jew aħjar impossibbli, li l-proċess selettiv li jħaddmu 
l-kanonizzaturi ma jkunx mittiefes mis-suġġettività u minn elementi influwenti 
oħrajn li jistgħu jtappnu l-imparzjalità tiegħu.

Glossarju
agon
agon
Is-sens ta’ ansjetà konflittwali preżenti fix-xogħol letterarju; l-agon joħroġ ukoll mill-
ispirtu kompetittiv bejn ix-xogħlijiet li jiġġieldu għall-ispazju kanoniku. Skont Harold 
Bloom, ix-xogħol irid jirbaħ dan l-agon mat-tradizzjoni u mal-kompetituri l-oħra biex 
jiddaħħal fil-kanonu letterarju.

ansjetà tal-influwenza
anxiety of influence
Harold Bloom jitkellem ukoll dwar l-ansjetà tal-influwenza letterarja li tinsab fix-xogħol 
u mhux fl-awtur; jemmen ukoll li l-ansjetà tal-influwenza hija frott ta’ att kumpless ta’ 
interpretazzjoni “kreattiva” u qawwija ta’ xogħol letterarju, il-qari konxjament skorrett li 
sejjaħlu “misinterpretazzjoni poetika” (“poetic misprision”).

kanonisti
canonists
It-teoristi li huma favur l-idea tal-kanonu u li jiddefenduha, f’kuntrast mal-
“antikanonisti” li jridu jeliminawha. Skont l-antikanonisti l-idea ta’ kanonu letterarju 
hija konċettwalment esklussivista għax, qabelxejn, hija imbuttata mill-klassi elitista. 
Għaldaqstant, minħabba l-assoċjazzjoni tal-kanonu letterarju mal-kunċetti ta’ 
manipulazzjoni u ta’ propaganda, l-antikanonisti spiss jiżvalutaw is-supremazija u 
l-oriġinalità tal-kittieba meqjusa kanoniċi.

kanonizzaturi
canonisers
L-aġenti ewlenin tax-xena letterarja, bħall-akkademiċi, il-pubblikaturi, l-antoloġisti, 
l-aġġudikanti tal-premjijiet letterarji u l-membri tal-bordijiet tas-sillabi, li jeżaltaw 
jew iwarrbu x-xogħlijiet letterarji u li l-għażliet tagħhom jaffettwaw l-inklużjoni u 
l-esklużjoni tal-istess xogħlijiet fil-kanonu letterarju.

letteratura la għolja la baxxa
nobrow literature
Dan it-terminu jirreferi għall-kunċett tan-“nobrow literature” li ħareġ bih Peter Swirski 
fil-ktieb tiegħu From Lowbrow to Nobrow. Fih ippropona l-eżistenza ta’ kategorija ta’ 
kitbiet letterarji li la jaqgħu taħt il-kappa ta’ letteratura għolja u lanqas taħt dik ta’ 
letteratura baxxa (termini li jikkorrispondu għal “highbrow” u “lowbrow literature”) – 
hija kategorija li tisfida u tiċħad l-idea nnifisha ta’ kategorizzar.

